
CONVENIO  DE COLABORACIÓN  ENTRE  A  CONSELLERÍA DE  EMPREGO,  COMERCIO  E 
EMIGRACIÓN DA XUNTA DE GALICIA E O CONCELLO DE XUNQUEIRA DE ESPADANEDO 
PARA O ACONDICIONAMENTO DO MUSEO-TALLER DE OLERÍA DE NIÑODAGUIA

En Santiago de Compostela, na data da sinatura dixital

REUNIDOS

Dunha parte, José González Vázquez, conselleiro de Emprego, Comercio e Emigración da 
Xunta de Galicia, nomeado para o devandito cargo polo Decreto 44/2024, do 14 de abril, 
actuando en exercicio das competencias que ten atribuídas polo artigo 34 da Lei 1/1983, 
de 22 de febreiro, de normas reguladoras da Xunta e da súa Presidencia. 

Doutro, Pablo Graña Rodríguez, alcalde do Concello de  Xunqueira de Espadanedo, que 
actúa en nome e representación do dito concello e facultado para ese outorgamento en 
virtude do disposto no artigo 21.1 da Lei 7/1985, do 2 de abril, reguladora das bases do 
réxime local.

As  partes,  na  representación  que  ostentan,  teñen  capacidade  legal  para  asinar  este 
convenio de colaboración e, na súa virtude,

EXPOÑEN

Primeiro. A Consellería de Emprego, Comercio e Emigración, en adiante, a consellería, é o 
órgano encargado de exercer as competencias que en materia de comercio interior atribúe 
á nosa comunidade autónoma o artigo 30.I.4 do Estatuto de autonomía de Galicia de acordo 
co disposto no Decreto 42/2024, do 14 de abril, polo que se establece a estrutura orgánica 
da Xunta de Galicia e no Decreto 49/2024, de 22 de abril,  polo que se fixa a estrutura 
orgánica das consellerías da Xunta de Galicia.

O  Decreto  147/2024,  do  20  de  maio,  polo  que  se  establece  a  estrutura  orgánica  da  
Consellería de Emprego, Comercio e Emigración establece que lle corresponde á Dirección 
Xeral de Comercio e Consumo a planificación, a coordinación e o control das competencias 
da consellería en materia de comercio e artesanía e consumo. Dentro destas cabe sinalar, 
especificamente,  a  promoción,  o  fomento,  a  modernización  e  o  desenvolvemento  do 
comercio e da artesanía, así como a programación e a xestión das axudas destinadas a 
estes  fins,  a  adaptación  das  estruturas  artesanais  á  realidade  actual,  así  como  a 
colaboración cos organismos, centros, entidades, corporacións e institucións públicas e 
privadas de calquera índole en materia de comercio e artesanía.

Segundo.  O Concello  de  Xunqueira  de  Espadanedo,  en  adiante,  o  concello,  en  uso  das 
competencias atribuídas polo artigo 25.1 da  Lei 7/1985, de 2 de abril, reguladora das bases de 
réxime local e nos artigos 80 e seguintes da Lei 5/1997, de 22 de xullo, de Administración 
Local de Galicia,  manifesta a súa vontade de acometer as actuacións necesarias para o 
acondicionamento da contorna e a recuperación dos tanques de purificación do Museo-taller 
de Olería de Niñodaguia. 

En particular, o concello considera prioritario executar as obras para resolver as filtracións e 
afeccións detectadas nos cerramentos do edificio,  mellorar a súa contorna inmediata e 
integrar estes elementos singulares no percorrido interpretativo do museo. 

Terceiro. Galicia conta cun amplo conxunto de equipamentos públicos que desempeñan 
un papel esencial na prestación de servizos á cidadanía e na conservación, difusión e 
posta en valor do patrimonio cultural e artesanal do territorio. Entreestes equipamentos, 
os  museos  e  centros  de  interpretación  constitúen  espazos  fundamentais  para  a 
transmisión dos oficios tradicionais, a dinamización cultural e a promoción económica 
vinculada á identidade local, polo que resulta necesario garantir o seu adecuado estado 
de conservación, funcionalidade e modernización. 

O  Museo-Taller  de  Olería  de  Niñodaguia,  situado  no  Concello  de  Xunqueira  de 
Espadanedo, constitúe un equipamento municipal vinculado á preservación e difusión da 
tradición  oleira  e  precisa  condicións  adecuadas  de  seguridade,  conservación  e 
operatividade  para  asegurar  o  correcto  desenvolvemento  das  actividades  culturais, 
divulgativas e artesanais que nel se realizan. 

Na actualidade,  a parcela posterior  presenta deficiencias relacionadas coa evacuación 
das augas pluviais e co contacto directo do inmoble co terreo circundante, que provocan 
filtracións e afeccións nos cerramentos. Así mesmo, os tanques de purificación da arxila 
presentan un estado de deterioro  que fai  necesario  acometer  actuacións  para  a  súa 
recuperación e integración no conxunto do equipamento.

Por todo o anterior, resulta necesario acometer actuacións de acondicionamento exterior, 
mellora da drenaxe, protección dos cerramentos e recuperación dos tanques tradicionais, 
co fin de contribuír á conservación do inmoble, reforzar o seu valor cultural e garantir o  
desenvolvemento  das  actividades  divulgativas  e  pedagóxicas  que  nel  se  realizan.  O 
concello non dispón de medios suficientes para acometer integramente estas actuacións, 
polo que resulta necesaria a colaboración financeira doutras administracións públicas.

Neste  contexto,  a  iniciativa  promovida  polo  concello  constitúe  unha  actuación  de 
interese público, social e económico, ao contribuír á conservación e posta en valor dun 
equipamento  singular  vinculado  á  identidade  cultural  e  artesanal  do  municipio  e  da 
Ribeira Sacra. 

Cuarto. O presente convenio ten por obxecto establecer as bases de colaboración entre a 
Consellería de Emprego, Comercio e Emigración e o Concello de Xunqueira de Espadanedo 
para o financiamento das actuacións de acondicionamento da contorna e dos tanques de 
purificación do Museo-Taller de Olería de Niñodaguia.

A  execución  destas  actuacións  permitirá  mellorar  as  condicións  de  conservación  e 
funcionalidade do equipamento, favorecer a adecuada evacuación das augas pluviais e 
evitar as afeccións derivadas das filtracións, contribuíndo á continuidade das actividades 
culturais, artesanais, divulgativas e turísticas que nel se desenvolven.

En consecuencia, existen razóns de interese público, social e económico que xustifican, 
conforme aos artigos 19.4.c) e 26.2.a) da Lei 9/2007, do 13 de xuño, de subvencións de 
Galicia, a colaboración da Xunta de Galicia, a través da Consellería de Emprego, Comercio 
e Emigración, no financiamento das actuacións mediante a concesión dunha subvención 
directa de carácter singular ao Concello de Xunqueira de Espadanedo. 

Este convenio axústase ao disposto nos artigos 47.1 e 50.1 da Lei 40/2015, do 1 de outubro,  
de réxime xurídico do sector  público,  relativos aos tipos de convenios e aos trámites 
necesarios para a súa formalización, así como ao disposto no artigo 6 da Lei 9/2017, do 8 
de novembro, de contratos do sector público, relativo á súa natureza non contractual, ao 

establecer  unha  actuación  de  cooperación  entre  as  partes  para  a  satisfacción  dun 
interese xeral común.

Dado o  interese  común da  consellería  e  do  concello  na  execución das  actuacións,  as 
partes acordan a formalización deste convenio de colaboración conforme ás seguintes 
cláusulas

CLÁUSULAS
Primeira. Obxecto

Este convenio ten por obxecto establecer as bases de colaboración entre a consellería e o 
concello para a execución das actuacións de acondicionamento da contorna e dos tanques 
de purificación do Museo-Taller de Olería de Niñodaguia.

Segunda. Orzamento e financiamento

O orzamento total ascende a trece mil euros (13.000,00 €), IVE engadido.

A  consellería  achegará  a  cantidade  de  once  mil  setecentos  euros  (11.700,00  €),  IVE 
engadido, equivalentes ao 90 % do custo total das actuacións,  con cargo á aplicación 
orzamentaria  14.06.751A.761.3,  proxecto  de  investimento  2015.00275,  modalidade  de 
financiamento 1010, dos orzamentos xerais da Comunidade Autónoma de Galicia para o 
ano 2026, existindo crédito adecuado e suficiente para financiar as actuacións obxecto 
deste convenio.

O  concello  financiará  o  resto  do  orzamento,  na  cantidade  de  mil  trescentos  euros 
(1.300,00 €), IVE engadido.

Na execución do presente convenio realizaranse as seguintes actuacións, cos custos e 
contidos que se relacionan e de acordo coa desagregación que se indica no anexo.

Calquera contracción do gasto que se orixine como consecuencia deste convenio deberá 
contar coa fiscalización previa da consellería e, polo tanto, estará sometida á existencia 
de crédito orzamentario adecuado e suficiente. 

Terceira. Gastos subvencionables

Consideraranse actuacións subvencionables os investimentos e gastos necesarios para  a 
execución das obras de acondicionamento da contorna e dos tanques de purificación do 
Museo-Taller de Olería de Niñodaguia, sempre que respondan á natureza da actividade 
recollida no presente convenio.

De acordo co previsto no artigo 29.1 da Lei 9/2007, do 13 de xuño, de subvencións de 
Galicia,  consideraranse  subvencionables  os  gastos  e  investimentos  que,  sen  admitir 
dúbida,  respondan  á  natureza  da  actividade  subvencionada  e  se  realicen  no  período 
comprendido entre o 1 de xaneiro e o 27 de novembro de 2026.

O  custo de adquisición dos gastos subvencionables  non  poderá ser superior,  en ningún 
caso, ao valor de mercado.

En ningún caso se considerarán gastos subvencionables os impostos indirectos cando 
sexan susceptibles de recuperación ou compensación nin os impostos persoais sobre a 
renda. 

Cuarta. Obrigas da consellería

A consellería comprométese a librar a achega que corresponda unha vez que o concello 
presente a correspondente documentación xustificativa e sexa aprobada polos órganos 
competentes da consellería. 

Quinta. Obrigas do concello

O concello, para poder obter a condición de beneficiario neste convenio, deberá cumprir 
as seguintes obrigas: 

- Presentar declaración responsable de non estar incurso en ningunha das circunstancias 
previstas do artigo 10 da Lei 9/2007, do 13 de xuño, de subvencións de Galicia.

-  Xustificar  que se atopa ao día  na rendición de contas xerais  diante do Consello  de 
Contas  de  Galicia  de  acordo  co  previsto  no  artigo  4.1  do  Decreto  193/2011,  do  6  de 
outubro, polo que se regulan especialidades nas subvencións ás entidades locais galegas.

En todo caso,  o  concello quedará suxeito ao cumprimento das obrigas impostas polo 
artigo 11 da Lei 9/2007, do 13 de xuño, de subvencións de Galicia, así como ás demais que 
resulten concordantes á vista do réxime xurídico aplicable ás subvencións públicas; e, en 
especial, ás seguintes:

- Xestionar e executar os investimentos sinalados neste convenio que fundamentan a 
concesión da subvención.

- Xustificar ante a consellería, no tempo e forma que correspondan, o cumprimento dos 
requisitos e condicións que determinan a concesión da subvención, así como a realización 
das actividades e o cumprimento da finalidade das mesmas. 

- Someterse ás actuacións de comprobación da consellería, así como a calquera outra 
comprobación  e  control  financeiro  que  poidan  realizar  os  órganos  de  control 
competentes, e achegar canta información lle sexa requirida no exercicio das actuacións 
anteriores.  En  particular,  facilitar  toda  a  información  que  lle  sexa  requirida  pola 
Intervención  Xeral  da  Comunidade  Autónoma,  o  Tribunal  de  Contas  e  o  Consello  de 
Contas no exercicio das súas funcións de fiscalización e control.

- Conservar os documentos xustificativos da aplicación dos fondos recibidos incluídos os 
documentos electrónicos en tanto poidan ser obxecto das actuacións de comprobación e 
control.

- Reintegrar, total ou parcialmente, a subvención percibida no suposto de incumprimento 
das condicións establecidas para a súa concesión.

- Comunicar por escrito á consellería a obtención doutras subvencións, axudas, ingresos 
ou  recursos  que  financien  as  actividades  subvencionadas.  Esta  comunicación  deberá 

efectuarse tan pronto se coñeza a dita obtención e, en todo caso, con anterioridade á 
xustificación da aplicación dada aos fondos percibidos en virtude do presente convenio.

- Comunicar á consellería o xurdimento ou a modificación de calquera circunstancia que 
afecte a algún dos requisitos esixidos para a concesión da subvención.

- Dar a adecuada publicidade do carácter público do financiamento pola Xunta de Galicia 
en todas as actuacións que deriven da execución deste convenio, empregando os soportes 
máis adecuados á natureza dos investimentos  en cumprimento do artigo 15.3º  da Lei 
9/2007, do 13 de xuño, de subvencións de Galicia.

- Subministrar á Consellería de Emprego, Comercio e Emigración, en virtude do disposto 
no artigo 4.3  da Lei  1/2016,  do 18 de xaneiro,  de transparencia  e  bo goberno,  previo  
requirimento, toda a información necesaria para o cumprimento das obrigas previstas no 
Título I da dita lei por parte desta consellería.

Sexta. Subcontratación

Permitirase  a  subcontratación  do  100  % das  actividades  subvencionadas,  agás  que  o 
impida a natureza das mesmas. A subcontratación regularase polo disposto no artigo 27 
da Lei 9/2007, do 13 de xuño de subvencións de Galicia e no artigo 43 do Decreto 11/2009, 
do 8 de xaneiro, polo que se aproba o Regulamento da devandita lei,  sen prexuízo de 
aplicar a disciplina de contratación pública se a beneficiaria cumpre coas condicións do 
artigo 3.3 da Lei 9/2017, do 8 de novembro, de contratos do sector público, para ser poder 
adxudicador.

As persoas contratistas quedarán obrigadas soamente ante o beneficiario, que asumirá a 
total responsabilidade da execución do proxecto subvencionado fronte á Administración 
autonómica.

En ningún caso poderán subcontratarse actividades que, aumentando o custo da obra, 
non aporten valor engadido ao seu contido. 

Sétima. Relación con terceiros

A subscrición deste convenio non comporta relación laboral, contractual ou de calquera 
outro tipo entre os profesionais que desenvolvan as actividades e a consellería, de tal 
xeito que non se lle poderá esixir responsabilidade ningunha, nin directa, nin indirecta, nin 
subsidiaria, polos actos ou feitos acaecidos no seu desenvolvemento.

Oitava. Xustificación e pagamento

1. A data límite para xustificar o investimento será o día 2 de decembro de 2026, data na 
que todos os gastos deben estar efectivamente realizados e pagados.

O  concello  estará  obrigado  a  xustificar  diante  da  consellería,  con  carácter  previo  ao 
pagamento da subvención, o cumprimento da finalidade da subvención, a realización da 
actividade ou adopción do comportamento que fundamentou a súa concesión e o seu 
custo  real  mediante  a  presentación dunha conta  xustificativa  integrada,  con carácter 
xeral, pola documentación que se relaciona no parágrafo seguinte e que incorporará, en 
todo caso, a certificación da intervención ou do órgano que teña atribuídas as facultades 

de control da toma de razón en contabilidade e do cumprimento da finalidade para a que 
foi concedida.

A conta xustificativa conterá:

a) Certificación expedida pola secretaría do concello, co visto e prace do alcalde, relativa á 
aprobación polo órgano competente da conta xustificativa da subvención na que se faga 
constar, como mínimo, de forma detallada o cumprimento da finalidade da subvención e 
os  distintos  conceptos  e  contías  correspondentes  aos  gastos  totais  soportados  pola 
entidade  beneficiaria  imputables  á  actuación  subvencionada  coa  seguinte  relación: 
identificación  do/a  acredor/a,  número  de  factura  ou  documento  equivalente,  importe, 
data  de  emisión  e  data  de  recoñecemento  da  obriga  polo  órgano  competente.  Sen 
prexuízo do previsto na letra c) do artigo 10 do Decreto 193/2011, do 6 de outubro, polo 
que  se  regulan especialidades  nas  subvencións  ás  entidades  locais  galegas,  non  será 
esixible a remisión dos documentos relacionados no artigo 48.2 b) do Regulamento da Lei 
9/2007, do 13 de xuño, de subvencións de Galicia, aprobado polo Decreto 11/2009, do 8 de 
xaneiro.

b) Unha relación detallada doutros ingresos ou subvencións que financiasen a actividade 
subvencionada con indicación do importe e a súa procedencia.

c) No seu caso, os tres orzamentos esixidos en aplicación do artigo 29.3 da Lei  9/2007, do 
13 de xuño de subvencións de Galicia.

2. Condicións de pagamento:

As facturas e/ou demais documentos xustificativos, incluídos os xustificantes de pago, 
non poden ter data posterior á establecida para a xustificación das actuacións.

A  documentación  sinalada  nas  condicións  específicas  presentarase  na  consellería, 
Dirección  Xeral  de  Comercio  e  Consumo,  que  emitirá  certificación  acreditativa  do 
cumprimento das actuacións subvencionadas.

A consellería  resérvase o dereito de solicitar  toda a documentación que se considere 
precisa en relación coa xustificación do obxecto deste convenio.

O libramento da achega pola consellería levarase a cabo unha vez que o concello presente 
a  correspondente  xustificación  e  sexa  aprobada  polos  órganos  competentes  da 
consellería.

A  achega  da  consellería  minorarase  porcentualmente  no  caso  de que  o  concello  non 
xustifique o orzamento total que figura na cláusula segunda, sempre que estea garantida 
a consecución do obxecto do convenio ou, de resultar a concorrencia con outras axudas, 
sempre que a contía total supere o custo do investimento.

3. Pagos anticipados:

Poderá aprobarse o pago anticipado de ata un límite do 80 % do importe concedido, logo 
da solicitude e xustificación da súa necesidade polo concello.  A concesión do anticipo 

quedará  condicionada  ao  cumprimento  por  parte  do  beneficiario  dos  requisitos 
establecidos no artigo 31 da Lei 9/2007, do 13 de xuño.

O concello quedará exento da prestación de garantías en relación cos pagos anticipados 
previstos neste convenio conforme ao disposto no artigo 65.4.c) do Decreto 11/2009, do 8 
de xaneiro.

Novena. Compatibilidade das axudas

A  axuda  concedida  ao  abeiro  deste  convenio  será  compatible  con  outras  axudas 
outorgadas  por  outras  administracións  ou  entes  públicos  ou  privados,  nacionais  ou 
internacionais,  para a mesma finalidade sempre que o importe total  das subvencións 
concedidas non supere o custo das actividades subvencionadas.

Décima. Perda do dereito ao cobro e reintegro 

Producirase a perda do dereito ao cobramento total ou parcial da subvención no suposto 
de falta de xustificación do cumprimento do convenio ou incumprimento.

Incumprimento parcial

Aínda que se cumpran os requisitos ou condicións esenciais  reflectidos no convenio,  a 
Dirección  Xeral  de  Comercio  e  Consumo  poderá  apreciar  un incumprimento  parcial e 
deberá  resolver  sobre  o  seu  alcance,  aplicando  a  mesma  ponderación  que  tivese  a 
condición incumprida no convenio e, se e o caso, establecendo a obriga de reintegro. Cando 
se trate de condicións referentes á contía ou conceptos do investimento subvencionable, o 
alcance  do  incumprimento  determinarase  proporcionalmente  ao  gasto  deixado  de 
practicar ou aplicado a conceptos distintos dos considerados subvencionables e, se é o 
caso, deberán reintegrarse as cantidades percibidas na dita proporción.

Incumprimento total

Con carácter xeral, se o incumprimento superase o 65% do investimento subvencionable, 
entenderase que o dito incumprimento é total e deberán reintegrarse todas as cantidades 
percibidas e os seus xuros de demora correspondentes. 
O  procedemento  para  declarar  a  procedencia  da  perda  do  dereito  de  cobramento  da 
subvención e para facer efectiva a devolución á que se refire o parágrafo anterior será o 
establecido no Título II da Lei 9/2007, do 13 de xuño, de subvencións de Galicia.

Ao concello beneficiario da subvención regulada neste convenio seralle de aplicación o 
réxime de infraccións e sancións previsto no Título IV da Lei 9/2007, do 13 de xuño, de 
subvencións de Galicia e no Título VI do seu regulamento.

Décimo primeira. Modificación e resolución

Modificación

Toda alteración das condicións a ter en conta para a concesión da axuda poderá dar lugar á  
modificación do convenio nos termos previstos no artigo 35 do Decreto 11/2009, do 8 de 

7

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: u
Eb

F2
ZB

N
U

7p
0 

   
ht

tp
s:

//s
ed

e.
xu

nt
a.

ga
l/c

ve

https://sede.xunta.gal/cve?idcve=uEbF2ZBNU7p0


xaneiro, polo que se aproba o Regulamento da Lei 9/2007, do 13 de xuño, de subvencións de 
Galicia.

As devanditas modificacións deberán formalizarse a través da correspondente addenda e 
someterse aos requisitos previstos no citado artigo 35 do Decreto 11/2009, do 8 de xaneiro, 
e no artigo 7 do Decreto 193/2011, do 6 de outubro, polo que se regulan especialidades nas  
subvencións ás entidades locais galegas.

Así  mesmo, de  conformidade  co  establecido  no  artigo  31.4  da  Lei  14/2013,  do  26  de 
decembro,  de  racionalización  do  sector  público  autonómico,  o  convenio  poderá  ser 
modificado unilateralmente pola Administración cando teña por finalidade o logro dos 
obxectivos de estabilidade orzamentaria e sustentabilidade financeira.

Resolución

Serán causas de resolución do convenio as seguintes:
• O acordo expreso e escrito das partes.
• O incumprimento  total  ou  parcial  por  algunha  das  partes  de  calquera  das 

prescricións contidas no convenio.
• A denuncia escrita formulada por calquera das partes.
• O transcurso do tempo estipulado sen que se culminen as actividades acordadas 

no convenio.

Décimo segunda. Publicidade e inscrición no Rexistro de convenios

O convenio será obxecto de publicidade e inscrición de conformidade co disposto no artigo 
15 da Lei 1/2016, do 18 de xaneiro, de transparencia e bo goberno e no Decreto 126/2006, 
do 20 de xullo, polo que se regula o Rexistro de Convenios da Xunta de Galicia.

A sinatura deste convenio suporá o consentimento expreso das partes asinantes para 
incluír  e  facer  públicos  os  datos  persoais  que  consten  no  convenio,  e  o  resto  de 
especificacións contidas nel,  de conformidade co disposto no antedito artigo 15 da Lei 
1/2016, do 18 de xaneiro e no Decreto 126/2006, do 20 de xullo.

En  cumprimento  do  disposto  nos  artigos  18,  20.2  e  20.8  da  Lei  38/2003,  do  17  de 
novembro,  xeral  de subvencións,  comunicarase a subscrición deste convenio á Base de 
Datos  Nacional  de  Subvencións  que  opera  como  sistema  nacional  de  publicidade  de 
subvencións.

Décimo terceira. Protección de datos de carácter persoal

Na execución deste convenio respectarase a normativa vixente en materia de protección de 
datos. As partes comprométense a cumprir o establecido no Regulamento (UE) 2016/679 
do Parlamento Europeo e do Consello, do 27 de abril de 2016, relativo á protección das 
persoas  físicas  no que respecta ao tratamento de datos  persoais  e  á  libre  circulación 
destes datos e polo que se derroga a Directiva 95/46/CE, e na Lei orgánica 3/2018, do 5 de 
decembro, de protección de datos persoais e garantía dos dereitos dixitais.

As  partes  comprométense  a  adoptar  as  medidas  de  carácter  técnico  e  organizativo 
precisas que garantan a seguridade dos datos de carácter persoal e eviten a súa alteración, 
perda, tratamento ou acceso non autorizado, tendo en conta o estado da tecnoloxía, a 

natureza dos datos almacenados e os riscos aos que están expostos, proveñan da acción 
humana ou do medio físico ou natural.

Décimo cuarta. Comisión de seguimento

Coa finalidade de asegurar o cumprimento deste convenio, constituirase unha comisión de 
seguimento  que  adoptará  os  seus  acordos  por  consenso  e  estará  integrada  por  dúas 
persoas representantes da consellería e dúas en representación do concello.

A comisión constituirase a petición de calquera das partes e as súas funcións serán velar 
polo cumprimento do convenio e propoñer as medidas necesarias para garantir o exercicio 
coordinado das competencias de cada unha das partes.

En todo o non especificamente previsto sobre o funcionamento desta comisión serán de 
aplicación as normas sobre órganos colexiados previstas na Lei 40/2015, do 1 de outubro, 
de réxime xurídico do sector público e na Lei 16/2010, do 17 de decembro, de organización 
e funcionamento da Administración xeral e do sector público autonómico de Galicia. A 
propia comisión, unha vez constituída, decidirá o réxime das súas reunións.

Décimo quinta. Vixencia

O convenio entrará en vigor na data da súa sinatura e estenderá a súa vixencia ata o 31 
de decembro de 2026, sen que se prevea a posibilidade de prórroga do mesmo.

Décimo sexta. Natureza xurídica, réxime xurídico e xurisdición competente

Este  convenio  ten  natureza  administrativa  e  considérase  incluído  no  artigo  4  da  Lei  
9/2017, do 8 de novembro, de contratos do sector público, polo que queda fóra do seu 
ámbito de aplicación, se ben se aplicarán os principios e criterios do dito texto legal para 
resolver as dúbidas e lagoas que puideran presentarse. 

O convenio rexerase polas súas propias cláusulas e, ademais, polos preceptos básicos da 
Lei 38/2003, de 17 de novembro, xeral de subvencións, polo Real Decreto 887/2006, de 21 
de xullo que a desenvolve,  pola Lei 9/2007, do 13 de xuño, de subvencións de Galicia, o 
Decreto 11/2009, do 8 de xaneiro, polo que se aproba o Regulamento da Lei 9/2007, do 13  
de xuño, de subvencións de Galicia,  o Decreto 193/2011,  do 6 de outubro,  polo que se 
regulan especialidades nas subvencións ás entidades locais galegas e o Decreto lexislativo 
1/1999, do 7 de outubro, polo que se aproba o texto refundido da Lei de réxime financeiro 
e orzamentario de Galicia, Lei 1/2016, de 18 de xaneiro, de transparencia e bo goberno, Lei  
39/2015, de 1  de outubro,  do procedemento administrativo común das administracións 
públicas e Lei 40/2015 do 1 de outubro, de réxime xurídico do sector público. 

Así mesmo, seranlle de aplicación as demais normas de dereito administrativo aplicables 
ou, no seu defecto, as derivadas do dereito privado.

En  consecuencia,  correspóndenlle  á  consellería  as  prerrogativas  de  interpretación, 
modificación,  resolución,  reintegro  e  nulidade  deste  convenio,  así  como  resolver  as 
dúbidas que xurdan sobre o seu cumprimento. Os acordos correspondentes porán fin á vía 
administrativa e serán inmediatamente executivos, sendo impugnables ante a xurisdición 
contencioso-administrativa. 

Este convenio obriga ao cumprimento do expresamente pactado, someténdose as partes 
ao acordado en todas as súas estipulacións. E, como proba de conformidade, subscríbese 
no lugar e data indicados na cabeceira.

Pola Consellería de Emprego, Comercio e 
Emigración

José González Vázquez

Polo Concello de Xunqueira de Espadanedo

Pablo Graña Rodríguez

 

10

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

a 
co

nd
ic

ió
n

de
 c

op
ia

 e
 s

er
án

 v
er

ifi
ca

bl
es

 a
 tr

av
és

 d
es

te
 c

ód
ig

o.

C
VE

: u
Eb

F2
ZB

N
U

7p
0 

   
ht

tp
s:

//s
ed

e.
xu

nt
a.

ga
l/c

ve

https://sede.xunta.gal/cve?idcve=uEbF2ZBNU7p0


ANEXO

ACTUACIÓNS DE ACONDICIONAMENTO DA CONTORNA E DOS TANQUES DE PURIFICACIÓN 

Código Concepto Unidade Medición Prezo Importe 
(€)

01 ACONDICIONAMENTO PARCELA 7.469,70
01.01 Desbroce e limpeza espesor 10-20 cm m² 250,00 0,18 45,00
01.02 Escavación mecánica e saneo m³ 100,00 6,62 662,00
01.03 Perfilado e compactación caixa pavimentos m² 42,12 1,57 66,13
01.04 Tubo drenaxe PVC ranurado 110 ml 35,00 24,60 861,00
01.05 Base da soleira encachado de pedra 30/60 m³ 5,28 34,68 183,11
01.06 Base de formigón pavimento peonil m² 35,10 20,41 716,39
01.07 Bordo recto granito Albeiro abuxardado 25x10 m 35,10 60,97 2.140,05
01.08 Pavimento lastro de granito país 10x10x10 m² 35,10 73,50 2.579,85
01.09 Estendido de terras con retroescavadora m³ 50,00 1,14 57,00
01.10 Céspede mistura de sementes PA 1,00 159,17 159,17

02 TANQUES DE PURIFICACIÓN 1.433,71
02.01 Limpeza previa tanques purificación m² 7,00 13,25 92,75
02.02 Limpeza fca. ladrillo visto en seco C/R m² 11,26 10,23 115,19
02.03 Consolidación fca. ladrillo C/R m² 11,26 9,23 103,93
02.04 Retacado muro fca. ladrillo CV m² 6,26 31,91 199,76
02.05 Picado prmto. de mtco. con med. man. m² 9,92 7,50 74,40

02.06
Enfoscado morteiro cal/area M-15 vertical 10 

mm
m² 9,92 27,09 268,73

02.07
Peche postes tub. aceiro e malla electr. 50x50 

mm 1,0 m
m 14,10 41,06 578,95

03 XESTIÓN DE RESIDUOS 125,00
03.01 Xestión de residuos en xestor autorizado ud 1,00 125,00 125,00

PEM 9.028,41
13 % G.X. 1.173,69
6 % B.I. 541,70

21,00 % I.V.E. 2.256,20
PEC 13.000,00

